
АНТИКАЛЫҚ ЖАЗБАЛАРДАҒЫ ЕУРАЗИЯ КӨШПЕНДІЛЕРІНЕ ҚАТЫСТЫ ЭТНОГРАФИЯЛЫҚ МАҒЛҰМАТТАР

[bookmark: _GoBack]Антикалық дәуірге сай тарихи ескерткіштер мен мәліметтерді сараптай отырып, біз ең алдымен Қара теңіздің және Орталық Азия жеріндегі халықтар мен тайпаларды мысалға аламыз. Бұл халықтар мен тайпалар арасында сақ немесе скиф, савромат немесе сармат, алан, массагет, исседон, аримаспа, аргипий сынды тағы басқалар. Бүгінде бұл көшпенділердің орналасу аймағы анықталғанымен, олардың қай тілде сөлегені жайлы бір тектес ой жоқ. Көшпенді тайпалар иран тілдес болып келген [1,122б]. деген мағлұматтарды ескерсек, онда Геродоттың бұл жерде, Қара теңіз жағасындағы Скифтерді негізге алып отыр деген пікір қалыптасады. 
Осы ұқсастықтарды негізге ала отырып, келесідей мағлұматтарға көз жүгіртсек. Көшпенділердің аты айтып тұрғандай тұрмыс-тіршілігі ең алдымен қол астындағы мал санының молдығына байланысты болған. Ал мол санды малды алу үшін, оған жайлы жайлау керек болды. Антикалық тарихшылардың жазбаларында дәл осы себепті негізге ала отырып, көшпенділерде қалалар неге болмағандығын түсіндіруге тырысады. Яғни біз біліп келген Геродот немесе Стробон уақытында көшпенділердің біркелкі орталықтары болмаған деседі.
Сонымен антикалық тарихшылар мен ғұламалардың еңбектеріне сүйенсек, көшпенділер үлкен кеңістікті қамтитын территорияда мал бағып өмір сүрген. Олар жылқы, қой және ірі қара мал түрін көптеп өсірген. Грек авторлары Орталық Азия көшпенділерінің тұрмыс салтына келе отырып, Қара теңіз бойындағы скифтерді ылғи негізге алды. Оған себеп екі жақта да өмір сүрген тайпалардың ұқсастығы. Ішетін суы биенің сүті (қымыз), киетін киімі қойдың жүнінен тоқылған немесе жылқының терісінен тігілген деп суреттейді. Сонымен қатар олардың алтыны көп, сондықтан киетін киімдері осы метал түрімен безендірілген деп жазады. 
Бұдан біз көшпенділер даласында алтын кен орындары болғандығын аңғарамыз. Әскери өнер түрі жақсы дамыған әрі өмір бойы қолданыста болды. Алтын, күміс мол болғандықтан олар қаруларымен киімдерін осы асыл металдармен безендірген. Құрметті деген жауынгерлерін жерлегенде, осы қаруларды бірге жерлеген. Сонымен қатар жауынгерлерді өзге абыздар мен шарулардан жоғары қоятын [2,34б]. 
Бұл деректер біздің заманымыздан бұрын V-IV ғасырға тән. Яғни Геродот жазбалары. Ал біздің заманымызға дейінгі II-I ғасырда Страбон жазбаларында, көшпенділердің арасында жер өңдеу әдісі орын алды[3,177бет]. Деректердің мағлұматтарына сүйенсек, Қара теңіз бен Орталық Азия жеріндегі көшпенділер арасында жер жыртып, өсімдік тектес дән-дақылдарды өсіру амалы пайда болған. Алайда бұл амалдың оған дейін де болғаны бүгінгі күнде мәлім. Бірақ сол уақыттың жаңалығы ретіне алатын орны ерекше. Бұл арқылы біз көшпенділер арасында отырықшы өмір салтының қалыптаса бастағаның аңғарамыз. Ғалымдар бұл амалдың себебін жайлаудың азайып, малдың жұтқа ұшырауы болуы мүмкін деседі. 
Расында да көшпенділер отырықшы халықтардың тұрмыс-тіршілігін көре отырып, олардан бұл амалды өзіне сіңіріп алуы әбден мүмкін. Бұл ой кейіннен расталған болатын. Қыстың қақаған аязында малдың жұтқа ұшырауы, көктем келісімен жайлауға талас болғандығынан, көшпенділер арасында жер өңдеу амалы дами бастады. Ол бойынша жаз бойы жайлауды қоныс еткен халық, қыс келе ыңғайлы орынға орналасып, жаз бойы өсірген шөп дақылдарын малға беріп отырған [3,183]. 
Жоғарыда айтылғандай Скиф жалпы атымен аталатын көшпенділер (оның ішінде Массагет, Тиграхауда, Аримаспа, Аргипей, Алан, Савромат-Сармат, Исседон, т.б) өмір тіршілігі бойынша ұқсас болып келеді. Олар көшелі және жартылай көшпелі өмір салтын ұстанды. Сонымен қатар тары, бидай, арпа сияқты дән-дақылдарды өсіріп, алтын, қола металлдарынан зергерлік бұйымдар жасады.Қажет болған жағдайда жылқының терісінен, қойдың жүнінен киім тігіп,алтыннан әшекейлер мен қару-жарақ саптарын істеді[4,61б]. 
Олардың көпшілігі жабайы өсетін жеміс ағаштарының өнімін қорек етеді. Бүл елде, жұрттың айтуынша, жапырағының керемет қасиеті бар ағаш өседі. Адамдар оның жапырағынан ғажайып бояу жасайды. Оны ұнтақтап, суға араластырады. Содан кейін өздерінің киім-кешектерінің әшекейлі өрнектеріне жағып, оларды безендіре түседі. Ол өрнектерге жағылған бояуды жуып кетіру мүмкін емес (бояу жағылған жүн кездеме қашан, тоғыз біткенше өңін бермейді, бояуы кетпейді), бейне бір материалдың ең алғашқыдағы тінімен біте қайнасқандай әсер қалдырады[5,136б].
Массагеттер егін салмайды, астын өндірмейді, оның есесіне, мал өнімдері мен және балык аулаумен (Аракс өзенінде балық өте-мөте көп болады) күн көреді, сондай-ақ сүт ішеді. Олардың құрмет тұтып табынатын бірден-бір Құдайы - Күн. Күнге арнап құрбандыққа жылқы шалады. Өйткені мұндай құрбандықтың мәні жүйрік құдайдың өзіне де әлемдегі ең жүйрік жануардықұрбандыққа шалу керектігі деп біледі [6,128б].
Қоғамдық тіршілікке тоқталсақ. Антика авторларында Скиф тайпалары кең пейілді, әрі арам ойдан ада, әділ жандар деп пайымдаған. Расындада Сақ-скиф қоғамында әділдік немесе сот жүйесі қатаң түрде болған. Яғни дерек бойынша сот төрағасын, сот шешімін орындайтын патша болған.
Айыпталушыны алдымен жазаламас бұрын патшаның өзіне әкелген. Сонда айыпталушыға қатысты қылмыс ісі баяндалатын. Егер қылмыс дәлелденсе оны бірден өлтіретін немесе елден қуылып, басқа жағдайда құлға айналдыратын. Ал дәлелденбес жағдайда екі азамат та (айыпталушы және айыптауышы) тең дәрежеде тұратын. Бұл сәтте айыптаушы өзінің сөзін растау үшін, айыпталушыны жекпе-жекке шақыратын. Жекпе-жекте жеңген адам сөзі шындық деп, ол үйіне таза ар-ұятымен оралатын болған. Сонымен қатар жеңімпаз ретінде ол қарсыластың басын алып кететін. Әринебұндайшешімдер қатыгездігімен танылсада, Сақ қоғамында кең пайдаланыста болған. Көптеген жағдайларда қылмыскерлердің құтылып кететіні осыдан болған.Ал жекпе-жекке тек айыптаушы ғана шақырылатын [7,24б].
Сонымен қатар Сақ қоғамында әскери дәстүр түріне жататынДостық анты кең қолданыста болған. Бұл дәстүр бойынша бір ауылда немесе аймақта өмір сүретін скифтер арасында қандық бауырластық туатын. Яғни достар арасындағы бауырмашылдыққа теңесетін дәрежеге көтерілуін сипаттайды. Дәстүр бойынша ыдысқа шарап құйлып, ант бермек адамдардың қолынан осы ыдысқа қандары тамызылып, бүткіл ауылдың құрметті азаматтарының көзінше ішілетін. Осыдан бастап екі дос, қанды бауырлар атанып, қуанышта да, қайғыда да бір-біріне көмек беруге уәделескен. Ал осы қанды антты бұзған адам, өзін сол сәттен бастап Скиф атымен аталмайтын. Ол елден аулақ жүретін [8,47б].
Сақтардың  қоғамында қолданыста болған тағы бір дәстүрге тоқталсақ. Бұл дәстүр тұрмыстық жағдайда  қолданылатын. Ол бойынша егер азамат белгілі бір тірлік жасауға көмекші қажет тұтса, ол құрбандық ретінде бұқаны өлтіретін. Ал терісін ауылдың қақ ортасына жайып салатын. Осы терінің үстіне кіші қазан қойылып, оған осы бұқаның майда туралған еті пісірілетін. Қалаған адам көмек беру ниетімен осы терінің үстіне шығып, еттен дәм тататын [9,83б]. 
Сақ қоғамы негізінен соғысқа дайын ер азаматтардың ықпалымен жүріп отырған. Яғни ұл бала туылған сәттен бастап, болашақта болатын соғыстарға дайындау амалымен болатын. Мысалға көптеген дерек көздерінде айтылатын қоян ұстау дәстүрі. Бұл тек қана дәстүр ғана емес, сонымен қатар бала мен ер жігіттін арасындағы өтпелі кезеңді сипаттайтын қоғамдық құбылыс түрі.
Сақтар үшін өзге жануарлардан басқа қоянды ұстау құрметті болып есептелетін. Оның себебі де белгілі. Қоян өте алғыр әрі жылдам. Оны не арқаннмен ұстау не садақпен ату оңайға түспейтін. Сондықтан қоянды ұстаған азамат өте жүйрік, аңнан да алғыр әрі мықты аңшы болып есептелетін. Ал егер қоянды бала ұстаса, ол бірден ер жігітке теңеліп, соғыс жорықтарына қатысуға рұқсат алатын [10,133б]. 
Массагеттер скифтікіндей киім киеді және солардай өмір салтын ұстанады. Олар ат үстінде де, жаяу да соғыса береді. Оларда садақ, найза және соғыс айбалталары бар. Барлық заттары алтын мен мыстан жасалған. Найзаның, оқтың және айбалтаның металдан жасалатын жерін мыспен, ал бас киімдерін, белдіктерін және бауларын алтынмен әшекелейді. Сол сияқты олар атқа мыстан сауыт, кеуделік кигізеді. Аттың жүгенін, ауыздығын және жақтаулықтарын алтынмен аптайды. Темір мен күміс олардың қолданысында мүлдем жоқ, себебі бұл металдарды олардың жерінен кездестірмейсің. Есесіне алтын мен мыс жетерлік [11,24б]. 
Осылайша Геродот көшпенділердің қарапайым өмір салты мен тұрмысын сиптаттап, Скифтер жөнінде дерек жинақтады, олардың қалай Қара теңіз жағасына келгенін айтып кетті. Скифтердің арасында шығу тегіне байланысты үш негізгі аңыз бар. Геродот өз еңбегінде солардың ішінде шындыққа жақыны дегенін жазып кеткен. 
Халық отанын тастап, соғыспай-ақ жерін жауға бермек болды, ал патшалар, керсінше, халықпен бірге қашпай, сүйектерінің туған жерінде қалғанын қалады. Патшалар туған жерінде қалғанның қандай бақыт, ал туған жерін тастап қашқанның қандай қорлық екенін білетін. Осындай шешімдерді қабылдап, киммериялықтар теңдей екіге бөлінді де, бір-бірімен соғыса бастады. Ағайын арасындағы соғыста өлгендерді киммериялықтар Тирас өзенінің жағасына көмді. Содан кейін киммериялықтар жерлерін тастап кеттті, ал келген скифтер елсіз қалғанжерге ие болды [12,54б].
Геродот  Скифтердің Қара теңіз жағасына орналасуын осылайша түсіндіреді. Келесі тегі грек ғалымы Страбонды еске алсақ. Оның атақты География еңбегін, этногрфиялық туынды деп те қарастыруға болады. Оған себебте бар. Бізге жетіп отырған География еңбегінің үзіндісінен, бізге керекті мағлұматтар молынан табылады. Онда Геродот жазған көшпенділердің өмір салты мен тұрмысы жайындағы деректердің толықтырыла түскенін көреміз. 
Жазықтағылары егіншілікпен айналыспайды, көшпенділер мен скифтер сияқты қой еті және балықпен қоректенеді. Осындай тайпалардың өмір-тіршілігінен ортақ белгілерді байқауға болады, жерлеу дәстүрі, салттары мен тұрмыстары ұқсас, бұлар еркін, жабайы және жауынгер, бірақ та іскерлік араласуда адал және алдамайды [13,17б].
Страбон жоғарыда айтылғандай өз еңбегін жаза отырып, өзге деректерге сүйенген. Сонымен қатар сол деректерді толықтырып отырған. Нәтижесінде этнографиялық деректерге мол еңбек қорын жазды. Сонымен қатар Страбон еңбектері негізінде ғылым жолын бастаған  әйгілі Рим тарихшысы Амиан Марцеллинді еске алуымыз қажет. Ол өзінің еңбегінде антика дәуірінің соңғы жарықтаған кезін сиппаттап кеткендей. Яғни антика заманының соңғы уақытындағы, тарихқа белгілі болып отырған көшпенділер жайында мағлұмат қалдырды. 
Олар бір ғимараттың астына түнемек түгілі ешқашан отырмайды. Керсінше, ғимарат оларға мазар іспеттес. Оларда қамыстан жабылған күркешені де кездестірмейсің. Тау мен ормандар арасында көшіп жүріп, кішкентайынан суық, аштық, шөлге төзіп үйренген. Жат жерде де олар ғимарат астына амалсыз жағдайдағана кіреді. Олар ғимарат ішінде өздерін ыңғайсыз және қауіпті сезініп жүреді. Үстеріне теріден немесе малдың жүнінен тоқылған киімдер киеді. Үйде киетін және сыртқа шығар киімдер арасында айырмашылық болмайды. Олар бір киген киімімен, тозып немесе жыртылғанша жүре береді. 
Бастарын теріден жасалған қисық малақайларымен жауып, аяқтарына қозының терісінен тігілген байпақ киеді. Бұл аяқ киімдері ешқандай өңдеуден өтпегендіктен, жаяу жүргенде ыңғайсыздық туғызады. Сондықтанда жаяу ұрысқа келмейді, алайда жылқымен шайқаста оларға ешкім тең келмейді. Олар аттарына байланып қалғандай. Жылқылар түрінен ұсқынсыз болғанымен, өте шыдамды болып келеді. Олар жолда жүріп келе  жатып, үлкен-кіші дәреттерін ат үстінде амалдай береді [14,183б]. 
Мұнда Амиан тарих сахнасында әйгілі Ғұн тайпаларын сиппаттауы болатын. Сонымен қатар жаңадан бой көтеріп жатқан Рим империясында Амианнан басқа, көшпенділер жайында мағлұматтарды Тацит, Арриан, Флави сынды тарихшылар да жазған. Алайда олардың еңбектері көбіне Рим мен көшпенділер арасындағы жаугершілік қарым-қатынасты сиппатайды. 
Сонымен жоғарыда айтылған мағлұматтарды сипаттай отырып,  ежелгі дүние ғұламалары, көшпенділер жөнінде өте маңыздыәрі мол ақпарат қалдырғандарына көз жеткіземіз. Еліміздің түпкі тамырын зерттеу аясында,  Антикалық авторлардың еңбектері үлкен рөлді сомдауы сөзсіз. Сондықтан қолымызға жетіп отырған құнды мағлұматтарды зерделеу, тарихымыздың өшпес мұрасын қалыптастыруда маңызды  мүмкіндік. 

